
SSHAXS MA’NAVIY-AXLOQIY 

TARBIYASI HAMISHA MUHIM

Bekdavlat Aliyev
TDIU “Ijtimoiy-gumanitar kafedrasi” professori,

falsafa fanlari doktori

Annotatsiya: maqolada jamiyatdagi axloqiy mezonlar ko‘p jihatdan qonuniy yoki ma’muriy choralar bilan emas, balki 
jamoatchilik fikri, shaxsning xulq-atvorini baholash bilan belgilanishi tahlil qilinadi. Zero, bolalikdagi tarbiya, oilaviy muhit 
nazoratsiz xatti-harakatlar inson hayotida bir umir salbiy yoki ijobiy fe’l-atvorga aylanib, odat bo‘lib qoladi va ularning ish 
faoliyatida ta’sir ko‘rsatadi. 

Shaxsning ma’naviy kamoloti Vatan taraqqiyoti va uning kelajagida muhim ahamiyat kasb etishi, bu masala ilmiy yechim-
larini kutayotganligi tavsiflanadi.

Kalit so‘zlar: olia, jamiyat, davlat, intellektual rivojlanish, tarbiya, ta’lim, xulq, individual, falsafa, odob, tadqiqot, ruhiyat, 
mafkura.

Аннотация: в статье анализируется тот факт, что этические нормы в обществе определяются не правовыми или 
административными мерами, а общественным мнением и оценкой поведения человека. Ведь неконтролируемое 
поведение в детстве, семейной среде, приобретает отрицательный или положительный характер в жизни чело-
века, входит в привычку и влияет на его работу.

Описано, что духовная зрелость человека важна в развитии Родины и ее будущего, и что этот вопрос ждет науч-
ного решения.

Ключевые слова: Ключевые слова: семья, общество, государство, интеллектуальное развитие, воспитание, об-
разование, поведение, личность, философия, этикет, исследование, психика, мировоззрение.

Abstract: the article analyzes the fact that ethical standards in society are determined not by legal or administrative mea-
sures, but by public opinion and evaluation of a person’s behavior. After all, uncontrollable behavior in childhood, family 
environment, becomes a negative or positive character in a person’s life, becomes a habit and affects their work.

It is described that the spiritual maturity of a person is important in the development of the country and its future, and that 
this issue is waiting for scientific solutions.

Key words: it is described that the spiritual maturity of a person is important for the development of the Motherland and 
its future, and that this issue is awaiting scientific solutions.

K I R I S H
Ta’lim–tarbiya  masalasi bugunning masalasi emas, u hamisha hammamiz yaxshi bilamiz, balki bu borada 

insoniyat tarixiga nazar tashlansa — insonlar millati, dini, ijtimoiy kelib chiqishidan qat’iy nazar o‘z avlodlariga 
go‘zal ta’lim-tarbiya berish bo‘lgan. Bugungi ta’lim tarbiyani turli  usullarini qo‘llanayotgan zamondamiz o‘tgan 
ajdodlarimiz ta’lim-tarbiya masalasiga diqqat e’tiborli bo‘lib kelganini anglaydi. Bugun aksar farzandlarimizni 
ta’lim tarbiyasini ko‘rib ko‘zlarimizga quvonch yoshlari kelsa, ba’zilarini ko‘rib ularga yetarlicha tarbiya berolma-
ganimizga achinamiz. 

Tarbiya borasida  taniqli ma’rifatparvar Abdulla Avloniyning “Tarbiya biz uchun yo hayot — yo mamot, yo 
najot -yo halokat, yo saodat-yo falokat masalasidir” degan hamisha dolzarb so‘zlari naqadar haqiqat. Bugun 
ilm-fan  va ta’lim izchil rivojlanib borayotgan bir davrda hech shak-shubhasiz tarbiya ta’limning asosida turishi 
shartdir. Shunday ekan, ilm-fan ta’lim-tarbiya asosida olib borilishi maqsadga muvofiqdir. Qolaversa, har bir 
pedagog, muallim va ustozning ta’lim berishdan maqsadi –kelajagi porloq, Vatan va el-yurt xizmatida turadigan 
kadrlarni tarbiyalash bo‘lar ekan, bunday ta’lim-tarbiya o‘z samarasini bermay qolmaydi. Ya’ni, bugungi kunning 

professor-o‘qituvchisi ta’lim berayotgan shaxsga fidoyilik bilan ta’lim berishi, qolaversa, jonkuyar ustoz bo‘lishi 
shart. Kadrlar tarbiyasi davlat uchun, nafaqat davlat, balki butun jamiyat ma’naviy-moddiy tarqqiyoti uchun 
muhim.

A D A B I Y O T L A R  S H A R H I
O‘zbekiston Respublikasi Prezidenti Shavkat Mirziyoyevning Oliy Majlis va O‘zbekiston xalqiga qilgan 

2022 yil 20 dekabrdagi Murojaatnomasi1da alohida ta’kidlanganidek, “Ta’lim sifatini oshirish — Yangi O‘zbekis-
ton taraqqiyotining yakkayu yagona to‘g‘ri yo‘lidir. Yusuf Xos Hojib bobomiz aytganlaridek: “Zakovat bor joyda 
ulug‘lik bo‘ladi, Bilim bor joyda buyuklik bo‘ladi”.

davlatimiz rahbari sohada boshlagan islohotlarni davom ettirishimiz, ta’lim dargohlarida o‘qituvchi va mu-
rabbiylar bilan ko‘proq muloqot qilib, o‘quv-tarbiya ishlari sifatini oshirish bo‘yicha ular qo‘ygan masalalarni 
birgalikda hal etishimiz lozim.

Bu borada amalga oshirilayotgan islohotlar samaradorligi, avvalo, boy tarixiy merosimizning tiklanishi, 
an’analarimizning saqlanishi va xalqimiz ma’naviyati yuksalishi bilan ilm-fan rivoji hamda ta’lim-tarbiya sifatiga 
uzviy bog‘liqligi shubhasiz. Jamiyat taraqqiyoti va unga uyg‘un bo‘lgan ma’naviy barkamol yoshlarni tarbiyalash 
jarayoni ana shu omillarning o‘zaro birligi va aloqadorligi asosida amalga oshishi insoniyat tarixida isbotlangan 
haqiqatdir.

Yangi O‘zbekistonda ushbu qonuniyatga og‘ishmay amal qilinmoqda. Xalq ma’naviyatini yuksaltirishga har 
tomonlama shakllangan, zamonaviy tafakkurli yosh avlodni kamolga yetkazishning asosiy omillaridan biri sifati-
da qaralmoqda. Ta’kidlash joizki, hech qachon ma’naviyat va ma’rifat bilan ta’limtarbiya bir-birini inkor etmaydi, 
aksincha, bir-birini quvvatlab, o‘rnini to‘ldirib, o‘zaro ta’sirlanib, rivojlana boradi.

Bu jihatdan mamlakatimizda 2023 yilda sifatli ta’limga yuksak e’tibor qaratilayotgani va bu jarayonda 
ma’naviy rivojlanish asosida taraqqiyotni ta’minlashga harakat qilinayotgani bugungi hayot talabini aks ettiradi, 
albatta. Sifatli ta’lim-tarbiyaning mazkur jabhadagi muhim vazifasi yoshlarda o‘zlikni anglash tuyg‘usini tarbi-
yalash, ajdodlardan qolgan moddiy va ma’naviy merosning boshqalar oldida nechog‘liq ulkan ahamiyat kasb 
etishini anglatish, ular bilan faxrlanish va g‘ururlanish hissini kuchaytirishdan iborat.

Ta’kidlash joizki, tarbiya insonlarning faoliyati jarayonida ularning ongi va irodasini o‘stirishga xizmat qiladi. 
Shu bilan birga, tarbiya ijtimoiy hodisa bo‘lib, insoniyat taraqqiyotining turli bosqichlarida o‘ziga xos mazmun 
va amalga oshirish shakliga egadir. Bugungi yosh avlodni milliy-ma’naviy ruhda tarbiyalashda milliy qadryatlar 
va umumbashariy g’oyalar o‘ziga xos ahmiyat kasb etmoqda. Dunyoda ma’no izlagan kishi ta’lim-tarbiya sari 
talpinib, yaxshilik va yomonlikning farqini anglab oladi. Shu sababdan, Yangi O‘zbekiston yoshlari tarbiyasida 
uch manbaadan foydalanish mumkin. Bular:

1. Umuminsoniy qadriyatlar.

2. Islom ta’limoti.

3. O‘zbek milliy urf-odatlari. 

Yuqorilagi omillar bir-biri bilan bog‘langan bo‘lib, u Abdulla Avloniy aytganidek: “Agar inson yaxshi tarbiya 
topib, buzuq hulqlardan saqlanib, go‘zal hulqlarga odatlanib katta bo‘lsa, har kim qoshida maqbul bahtiyor in-
son chiqar...” Shu sababdan, Abdulla Avloniy tarbiyaning inson hayotida zarurligini nazarda tutib “Tarbiya-hayot 
yo mamot” deb ta’kidlagan edi. Tarbiyaviy jarayon ongli, ma’suliyatli faoliyat bo‘lib, unda tarbiyachi tarbiyalanu-
vchilarni komil inson qilib tarbiyalashga har tomonlama ta’sir ko‘rsatadi.

Bejizga xalqimiz “Beshikdan qabrgacha ilm izla” demagan.

T A D Q I Q O T  M E T O D O L O G I YA S I

Xo‘sh bugun ota-onalar farzand tarbiyasiga nega e’tiborsiz? Farzand tarbiyasi bilan shug‘ullanishiga qan- 
day omillar to‘sqinlik qilyapti? Ota-onalar farzand tarbiyalash metodlarini biladimi? Mazkur savollar bizga op-
timal yechim topish vazifasini ko‘ndalang qo‘ymoqda. Bugun butun dunyoda inson kapitali uchun kurash, eng 
katta sarmoya farzandni yaxshi bilimli bo‘lishiga, tarbiyasiga tikilayotgan bir vaqtda davlat tmonidan yaratilayot-
gan shart-sharoitlarga qaramasdan otna-onalarda farzand tarbiyasiga e’tiborsizlik mavjudligi tahlil qilinmoqda.

Bu masala chuqur ilmiy tadqiqotlar va ommaviy so‘rovnomalar o‘tkazishni talab etadi. Aniqlangan mua-
mmolarni ilmiy asoslangan holda bartaraf etish esa asosiy masala.

1	 O'zbekiston Respublikasi Prezidenti Shavkat Mirziyoyevning Oliy Majlis va O'zbekiston xalqiga Murojaatnomasi (2022-yil 20-dekabr). 
12:15 / 26.12.2022 2464.

SMasalan, inson rivojlanishi va jismoniy rivojlanishi biologik xususiyatlarga bog‘liq bo‘lib, morfologik, bio-

kimyoviy va fiziologik o‘zgarishlarni o‘z ichiga oladi. Ammo ijtimoiy rivojlanish psixologik, aqliy, intellektual 
rivojlanish bilan tavsiflanadi. Falsafa konsepsiyasining rivojlanishi – bu bir holatdan ikkinchisiga o‘tish, davom 
etayotgan miqdoriy va sifatiy o‘zgarishlarning paydo bo‘lishi bilan bog‘liq. Inson ijtimoiy taraqqiyot cho‘qqisiga 
chiqqanda, uni ongi yuksak va o‘zini o‘zi anglaydigan, mustaqil ishlashga qodir odam deyiladi. Inson shaxs 
sifatida tug‘ilmaydi. 

Demak, barkamol inson uchun zarur bo‘lgan quyidagi xususiyatlarni shakllantirishga erishish lozim: 

●	ijobiy fazilatlar mohiyati, mazmunini to‘g‘ri tushunish hamda tahlil qilib, munosabat bildira olish; 

●	jamoada yashash, mehnat qilish malakalarini egallash; 

●	barkamol insonni tasavvur etish, uning ma’naviy qiyofasini shakllantirish usullarini izlash. O‘quvchilarni 
ma’naviy boy, jismoniy jihatdan sog‘lom qilib tarbiyalash maqsadida dastlab ularning tarbiyalanganlik 
darajasini aniqlash lozim. O‘quvchilar qalbini odob-axloq nurlari bilan yoritmoqchi bo‘lgan tarbiyachi 

●	o‘qituvchi chuqur bilim, yuksak mahorat va tarbiyachilik san’atini egallamog‘i, buning uchun:

●	ma’naviy-tarbiyaviy ishlarni tashkil qilishda o‘qituvchi–tarbiyachi nazariy va amaliy asoslar haqida bilim-
ga ega bo‘lishi;

●	ommaviy axborot vositalari materiallari bilan tanish bo‘lishi va ulardan kerakli joyda unumli foydalana 
olishi;

●	ta’lim to‘g‘risidagi axborotlardan, yangi pedagogik texnologiyalardan voqif bo‘lishi; 

●	insonni ma’naviy barkamol qilib tarbiyalashda o‘zbek xalqining milliy va ma’naviy qadriyatlaridan, man-
bashunosliqdan xabardor bo‘lishi va unga amal qilishi; 

●	ma’naviy-tarbiyaviy tadbirlarni rejalashtirishda o‘quvchi yoshlarning ruhiyati, qiziqishi, jamoadagi ijobiy 
va salbiy sifatlarining mavjudligi darajasiga e’tibor berishi; 

●	har bir masalaga, voqea-hodisaga ijodiy yondashishi, tarbiyaviy tadbirlarning sifat va samaradorligini 
oshirishda yangicha ishlash metodi va shakllaridan foydalanishi;

●	XXI asrni qarshi olayotgan o‘zbek oilasida yuksak ma’naviy barkamol insonni tarbiyalashda mahalla va 
jamoatchilikning ijobiy ta’sirini 5 kuchaytiruvchi tadbirlarni joriy etishi zarur. 

Shaxs sifati “individuallik” tushunchasi bilan to‘ldiriladi. Individuallik deganda, bir kishining boshqasidan 
o‘ziga xos xususiyatlari va farqlari tushuniladi. Individuallik, qoida tariqasida, mijozning o‘ziga xos xususiyat-
lariga, uning ijtimoiy faolligiga va oqilona xatti-harakatlariga tegishlidir. Insonni ijtimoiy mavjudot sifatida tasvir-
lash uchun “individual” tushunchasiga to‘xtalib o‘tish kerak. “Individ” atamasi bitta, faqat, bitta odamni bildiradi.  
U insoniyatning alohida vakili sifatida talqin qilinadi. Ya’ni har qanday aqli raso odam shaxs bo‘lishi mumkin. 
Shu nuqtayi nazardan, shaxs hayot davomida rivojlanadi va shakllanadi. Rivojlanish – bu, birinchi navbat-
da, shaxsning miqdor va sifat o‘zgarishi jarayonidir. Inson tug‘iladi va o‘sadi, organizm organlari va tizimlari 
kengayadi, u so‘zga, so‘ngra so‘z boyligiga ega bo‘ladi. Har xil ijtimoiy xususiyatlar va axloqiy ko‘nikmalarni, 
mehnat ko‘nikmalarini egallaydi. 

M A V Z U N I N G  N A T I J A D O R L I G I

Inson rivojlanayotgan haqiqiy hayotga muhit deyiladi. Shaxsning rivojlanishiga turli tashqi omillar, jum-
ladan, geografik, ijtimoiy, ta’lim va oilaviy hayot ta’sir ko‘rsatadi. Atrof-muhit rivojlanishining ta’siri haqida gap 
ketganda, birinchi navbatda ijtimoiy va oilaviy muhit nazarda tutiladi. Ijtimoiy muhitni tushunishga ommaviy 
tuzilish, ishlab chiqarish tizimining munosabatlari, ijtimoiy jarayon va boshqalar kiradi. Eng yaqin muhit – oila, 
qarindoshlar va do‘stlardir. 

Insonning ma’naviy ongi, insoniy fazilatlari va kamchiliklari dastlab oilada shakllanadi. Bu jarayon hech 
qachon to‘xtab qolmaydi2.

Davlatimiz rahbari Shavkat Mirziyoyev ta’kidlaganidek, "Ta’lim-tarbiya – bu bizning kelajagimiz, hayot-ma-
mot masalasi. Shu bois, bu sohadagi islohotlarni kechiktirishga haqqimiz yo‘q.

Qanchalik murakkab bo‘lmasin, maktab ta’limida poydevorni bugundan mustahkam qo‘yishimiz kerak. 
Chunki biz ko‘p vaqt yo‘qotganmiz.

Agar kimda-kim maktab bu faqat Xalq ta’limi vazirligining ishi, deb o‘ylasa, mutlaqo yanglishadi.  

2	 Erkayev A. Ma’naviyatshunoslik. –T.: Ma’naviyat. 2018. – 12-b.

Maktab ta’limi sohasidagi islohotlar vazirlik va idoralar, tarmoq rahbarlari, barcha darajadagi hokimlar, ilmiy 
tashkilotlar, ziyolilar, keng jamoatchilikning vazifasi bo‘lishi shart va zarur. Shundagina kutilgan natijaga erishish 
mumkin".

Inson taraqqiyotiga, ayniqsa, bolalik davrida oilaviy muhit katta ta’sir ko‘rsatadi. Uyda, birinchi inson ha-
yotining rivojlanishi va shakllanishi hal qilinadi. Odatda, bola o‘zi rivojlanayotgan oila haqida aniq tasavvurga 
ega bo‘ladi. Oila ko‘p jihatdan bolalarning manfaatlari va ehtiyojlarini, g‘oyalari va kelajagini belgilaydi. Oila – 
jamiyatning eng kichik a’zosi. Ijtimoiy muhitdan odam hayotiy tajribalarni, o‘zini tutish, gapirish, fikrlash va uning 
usullarini va boshqalarni o‘rganadi. Inson kamolotida ijtimoiy tarmoqlar, ta’lim muassasalari, ommaviy axborot 
vositalari va boshqalar ham muhim rol o‘ynaydi. Hatto ijtimoiy muhitda ham nosog‘lom guruhlar salbiy ta’sir 
ko‘rsatishi mumkin, masalan, qimor, ichkilikbozlik, giyohvandlik, talonchilik, savodsizlik va boshqalar. Ammo 
shuni yodda tutish kerakki, hamma bir xilda ta’lim oladi, lekin oilalar va qarashlar bir xil emas. 

Insonga insonparvarlik, yaxshi xulq, ta’lim-tarbiya va umuman, ijobiy xislatlarni o‘rgatuvchi maktab bu - 
oiladir. Xalqimizda “Qush uyasida ko‘rganini qiladi”, degan maqol bor. Tarbiya – oiladan boshlanadi, desak xato 
qilmaymiz. Biz bunda sog‘lom, yetuk, komillik sari intiladigan oilani nazarda tutyapmiz. Oila qancha sog‘lom 
bo‘lsa, jamiyat ham shunga mutanosib bo‘ladi. Lekin tagiga zil ketgan, mo‘rt oilalar oxiri ajralish bilan tugaydi, 
bolalar yetim, xonadonlar parokanda bo‘ladi. Bu esa, jamiyat ravnaqiga albatta putur yetkazadi3.

X U L O S A  V A  T A K L I F L A R

Shaxs axloqiy ma’naviy tarbiyasi bugungi kunning eng ustuvor vazifalaridan biridir. Har bir inson o‘z gene-
tikasi va muhitining ma’lum ulushi bilan rivojlanadi. Tarbiya genetika va atrof-muhit ta’sirini to‘g‘rilaydi. Ijtimoiy 
ishlab chiqarishning rivojlanishi va ijtimoiy munosabatlarning murakkabligi bilan bir qatorda ta’limning o‘rni ham 
doimiy ravishda o‘sib bormoqda. 

Hozirgi uzluksiz ta’lim sharoitida insonning hayotda samarali ishtirok etishi qiyin. Xususan, ta’lim hal qiluv-
chi vosita bo‘lib, u orqali shaxsning ijtimoiy rivojlanishi dasturi, uning va tug‘ma qobiliyatlari qanot ochadi. 

Ota-onalar ana shu nomutanosiblikning oldini olish uchun farzandlarda, ayniqsa o‘zidan uzoqda yashayot-
gan o‘g‘il-qizlariga ularning mustaqil hayot boshlashidan oldinroq sog‘lom hayot tarzini rejalashtirishga yordam 
berish zarur. 

Bunda yoshlar quyidagilarga e’tibor berishlari muhimdir: 

■	Hayot tarzida ota-onasi oilasining qaysi an’analarini davom ettirishi mumkinligi, 70 turar joy va iqti-
sodiy-maishiy imkoniyatlari; kirim-chiqimni to‘g‘ri yurita olish va oila daromadi manbalari, uni to‘g‘ri tashkil 
etish malaka va ko‘nikmalarini hosil qilishi.

■	Oila ma’naviy-psixologik muhitini yarata olish asoslarini bilishi.

■	Oila ma’suliyati va vazifalarini jamiyat talablari bilan uyg‘unlashtirib olib borishni anglab olishi va bosh
qalar.

Binobarin, genetik omillar ta’siri ostida shaxsiyat va individual xususiyatlarning rivojlanishi, muhit va ayniq-
sa ta’lim va tarbiya vaqt o‘tishi bilan tabiiy muhit to‘siqlarini, ijtimoiy ta’sirni, shuningdek, bolalarni tarbiyalashda 
oilaviy xatolarni olib tashlaydi va to‘g‘rilaydi.

